
Gam çekermen garyp göwnüm galynça,
Meýdanda şat bolan günlerim galdy.
Sadylla men tä habarym alynça,
Buhar telpek, gyrmyz donlarym galdy.

Hoşlaşyp ugradym düýä münemde,
Kysmata kaýyl men dünýä inemde,
Haýry ýokdur her niçiksi ýanamda,
Kürenläp oturan illerim galdy.

Kamera basdylar, dar bolýar jaýy,
Biz görmedik täze dogan gün-aýy,
Garyba zowal ýok, ýek görer baýy,
Bedew atym, ownuk mallarym galdy.

Ýanymyz çüýredi tamynda ýata,
Hal galmady iki wagt pal ata,
Gyzylbaýyrdadyr Gaýtarmyş ata,
Mekanym, mesgenim, illerim galdy.

